Bujang di bandar utama perlu gaji
tidak kurang RM?2,000 sebulan

Kuala Lumpur: Jabatan Pe-
rangkaan Malaysia (DOSM)
menyatakan individu bujang di
beberapa bandar utama memer-
lukan Pendapatan Asas Kehidu-
pan Wajar (PAKW) tidak kurang
RMZ2,000 sebulan.

Kadar itu diperoleh berdasar-
kan kiraan dilakukan BH meng-
gunakan kalkulator PAKW di-
kendalikan jabatan terbabit.

Menggunakan data individu
bujang berusia 30 hingga 59 ta-
hun, beberapa bandar utama
dipadankan dengan data 2024 se-
belum lima menunjukkan kadar
PAKW tidak kurang RM2,000
sebulan.

Kuala Lumpur mencatatkan
kadar PAKW tertinggi dengan
RM2,403 sebulan, diikuti Klang
(RM2,161), Kuching (RMZ2,007),
Melaka Tengah (RM2,094) dan
Timur Laut di Pulau Pinang
(RM2,180).

Beberapa bandar lain me-
nunjukkan kiraan PAKW ba-
wah RM2,000 sebulan, antara-
nya Kota Setar (RM1,642),
Kota Bharu (RM1,479), Se-
remban (RM1,915), Kuantan
(RM1,994), Kinta (RM1,969),
Perlis (RM1,417) Kota Kinabalu
(RM1,873), Kuala Terengganu

(RM1,638), Labuan (RM1,658)
dan Putrajaya (RM1,864).

Data ini menunjukkan keper-
luan perbelanjaan bagi kehidu-
pan wajar golongan bujang ber-
beza dengan ketara mengikut
lokasi, dengan jurang antara
jumlah tertinggi dan terendah
mencecah RM986 sebulan.

Semalam, BH melaporkan in-
dividu bujang di Kuala Lumpur
dianggar memerlukan pendapa-
tan sekitar RM3,100 sebulan se-
bagai gaji kehidupan wajar bagi
membolehkan mereka menjala-
ni kehidupan pada tahap muna-
sabah.

Anggaran itu dibuat meneru-
si inisiatif Program Pengaktifan
dan Reformasi Syarikat Ber-
kaitan Kerajaan (GEAR-uP) 2026
dengan mengambil Kkira per-
ubahan kos sara hidup semasa.

Rancangan Malaysia Ke-13
(RMK13) menetapkan sasaran
gaji dan upah median bulanan
RM3,500 menjelang 2030, ber-
banding RM2,602 pada 2023.

RMK13 turut menyasarkan
bahagian pampasan pekerja ke-
pada Keluaran Dalam Negara
Kasar (KDNK) meningkat Kke-
pada 40 peratus menjelang akhir
tempoh rancangan.

Data DOSM menunjukkan
median upah bulanan pekerja
sektor formal ialah RMS3,027
pada Mac 2026.

Pada bulan sama, Kuala
Lumpur mencatat median ter-
tinggi RM4,527, manakala Ke-
lantan merekodkan RM1,827,
memperlihatkan perbezaan ke-
tara corak pendapatan antara
lokasi.

PAKW pula ditakrifkan Ke-
menterian Ekonomi sebagai
jumlah perbelanjaan bulanan
yang diperlukan individu atau
isi rumah untuk mencapai ke-
hidupan wajar, termasuk me-
menuhi Kkeperluan, kehendak
serta kemampuan menyertai ak-
tiviti kemasyarakatan.

DOSM menjelaskan pengi-
raan PAKW mengambil Kkira
faktor seperti lokasi, saiz isi ru-

(MyPAKWJ 2024 menggunakan data indvidu bljang berusia 30 hingga 59 tatimn

mah, umur dan jantina.

Bagi 2024, Kuala Lumpur di-
jadikan nilai rujukan 100 bagi
indeks PAKW, manakala lokasi
lain menunjukkan Kkeperluan
perbelanjaan berbeza mengikut
saiz isi rumah.

Perbezaan itu lebih jelas
dalam data PAKW 2023 apabila
purata perbelanjaan bulanan

bagi kehidupan wajar isi rumah
bandar dianggarkan RMS5,040
berbanding RM3,631 di luar
bandar.

Purata nasional ketika itu
ialah RM4,729 bagi isi rumah pu-
rata 3.8 orang. Angka berkenaan
ialah purata statistik dan bukan
paras pendapatan yang perlu di-
capai setiap keluarga.



